2022.01.02
Чикшин посёлокын восьтісны природнӧй биару вылын уджалысь выль котельнӧй
Тӧвшӧр тӧлысь 1 лунӧ, Печораысь Сыктывкарӧ лэбӧм водзын, Коми Республикаса Юралысь Владимир Уйба видзӧдліс, кыдзи уджалӧ Чикшин посёлокын природнӧй биару вылын автоматизируйтӧм блочно-модульнӧй котельнӧй.
Монтажнӧй уджъяс помалӧм да бура тестируйтӧм бӧрын объектлы сетісны став колана документсӧ, медым сійӧ вермис уджавны пусконаладочнӧй режимын.
Котельнӧй могмӧдас шоныдӧн да пӧсь ваӧн сюрс гӧгӧр вӧдитчысьӧс, сы лыдын посёлокса детсад, школа, ФАП, 17 олан керка. Проектсӧ збыльмӧдӧма «Шоныд сетан Коми компания» акционер котырлӧн инвестиция уджтас серти.
Выль котельнӧй кутас уджавны посёлокса из шом вылын кык котельнӧйкӧд ӧтув, медым бура прӧйдитны ломтысян кадколастсӧ.
Ӧнія технологическӧй позянлунъяс отсӧгӧн позяс чинтыны ломтаслысь да электроэнергиялысь рӧскодсӧ, бурмӧдны сетӧмсӧ да лӧсьӧдны вӧдитчан условиеяссӧ. Из шом пыдди природнӧй биаруӧн вӧдитчӧмыс чинтас вӧр-ва вылӧ омӧль тӧдчӧмсӧ.
«2022 воӧ шоныдӧн могмӧдан система оптимизируйтӧм серти «Шоныд сетан Коми компания» акционер котырлӧн инвестиция уджтас отсӧгӧн Печораса Лугӧвӧй, Набережнӧй посёлокъясын да Сыктывдін районса Час сиктын пыртасны уджӧ природнӧй биару вылын выль блочно-модульнӧй котельнӧйяс», – пасйис Коми Республикаса Юралысь Владимир Уйба.

2022.01.02
В посёлке Чикшино запустили новую котельную на природном газе
Рано утром 1 января, перед вылетом из Печоры в Сыктывкар, Глава Республики Коми Владимир Уйба посетил новую блочно-модульную автоматизированную котельную на природном газе в посёлке Чикшино.
После окончания монтажных работ и успешного завершения отведённого периода на тестирование объект получил все необходимые документы для функционирования в пусконаладочном режиме.
Запуск котельной обеспечит теплом и горячим водоснабжением около тысячи потребителей, в том числе детский сад, школу, ФАП, 17 жилых домов поселка. Проект реализован в рамках Инвестиционной программы АО «Коми тепловая компания».
В целях безопасного прохождения ОЗП новая котельная будет работать параллельно с двумя уже имеющимися в посёлке угольными котельными.
Применение современных технологических решений позволит снижать расход топлива и электроэнергии, повысит надежность подачи и создаст условия для экономически выгодного потребления. Использование природного газа вместо угля минимизирует воздействие на окружающую среду.
«В 2022 году в рамках Инвестиционной программы АО «КТК» по оптимизации системы теплоснабжения будут запущены новые блочно-модульне котельные на природном газе в печорских посёлках Луговой, Набережный и селе Часово Сыктывдинского района», - заявил Глава Республики Коми Владимир Уйба. 

